
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৪২
সেক্সপিয়র।



হয় না। কর্ম্ম সম্পন্ন না করিয়া বিশ্রাম করিতে পারিব না।

 মিরান্দা তাঁহার আয়াস দর্শনে অসহিষ্ণু হইয়া কহিলেন প্রিয়তম তুমি আসন পরিগ্রহ পুরঃসর একবার শ্রান্তি দূর কর আমি তোমার পরিবর্তে ইন্ধন বহন করিতেছি, কিন্তু রাজকুমার সম্মত হইলেন না অতএব মিরান্দা তদীয় কার্যে আনুকূল্য না করিয়া বরং প্রতিবন্ধকতা করিতে লাগিলেন এবং পরস্পর বহুক্ষণ কথোপকথন করাতে কাষ্ঠ বহনে শৈথিল্য হইল।

 প্রস্পারো কেবল তনয়ার প্রতি নৃপতনয়ের প্রণয়ানুবন্ধ পরীক্ষা নিমিত্ত তাহাকে তাদৃক উৎকট কর্ম্ম নির্ব্বাহ করিতে আদেশ করিয়াছিলেন, অতএব তিনি পুস্তকাগারে প্রবেশাপদেশে অদৃশ্য হইলে রাজনন্দন ও আপন নন্দিনী বিশ্রব্ধ চিত্তে পরস্পর যে সমস্ত কথোপকথন করিতে লাগিলেন অলক্ষ্য শরীর হইয়া তৎ সমুদায় স্বকর্ণে আকর্ণন করিলেন।

 রাজকুমার স্বীয় প্রণয়াস্পদ সেই নবযৌবনাকে জিজ্ঞাসা করিলেন সুন্দরি তোমার কি নাম? যদিও মিরান্দা জনক কর্তৃক পরিচয় প্রদানে নিষিদ্ধ হইয়াছিলেন তথাপি পিত্রাজ্ঞা উল্লঙ্ঘন পূরঃসর অবাধে প্রিয়তমের প্রশ্নে উত্তর দান করত আপনার আখ্যা ব্যক্ত করিলেন।

 প্রস্পারো দুহিতার এই অবাধ্যতার লক্ষণ দর্শনে ঈষদ্ধাস্য করিলেন, কেননা তিনি স্বয়ং মন্ত্র প্রভাবে তাঁহাকে রাজকুমারের প্রতি প্রেমাসক্তা করিয়াছিলেন অতএব নন্দিনী মদন বাণে বিদ্ধ হৃদয় হইয়া ব্যাকুলতা বশতঃ আদেশাতিক্রম করিলে ক্রোধান্বিত হইলেন না। অনন্তর রাজকুমার সুমধুর বচনে বক্তৃতা করিয়া আপনার মনের ভাব প্রকাশ পরঃসর কহিতে লাগিলেন হে মনোভাবিনি আমি তোমার ভাবের নিতান্ত বশম্বদ হইয়াছি। প্রস্পারো অন্তরালে থাকিয়া এতদ্বচন শ্রবণ করত হর্ষে রোমাঞ্চিত হইলেন।

 পরে রাজনন্দন মিরান্দাকে কহিলেন হে বরবর্ণিনি অবনি

		 এই পাতা শেষ সম্পাদিত হয়েছে ২০:১৪টার সময়, ৮ আগস্ট ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

